
لــەو کاتەوە لــە نیوەی یەکەمی ســەدەی 
بیستەم فاشــیزم لە ڕۆژهەڵاتی نێوەڕاست 
ســەری هەڵداوە، قەت لــە تۆخبوونەوە و 
بەرەوپێشــچوون ڕاوەنەستاوە. ناسیۆنالیزمی 
و،  تورکــی  ناســیۆنالیزمی  ئێرانــی، 
هەموو  لەگــەڵ  عەڕەبی،  ناسیۆنالیســزمی 
دیمەنێکــی  ئیســامگەرایی  فۆڕمەکانــی 
ئایدیۆلۆژیکیان پێک هێناوە کە فاشــیزمی 
بەتەواوی ئاسایی کردووە و، وەک دیاردەیەکی 
ئاسایی پێشانی داوە. گەرچی بەدڵنیایی‌یەوە 
جیاوازیــی بەرچاو لەنێوان ئــەم ڕژێمانەدا 
هەیــە، بەڵام فاشــیزم خاڵــی کۆکەرەوە و 
هاوبەشی هەموویانە. بەبووتکردنی ڕێبەرێکی 
فاشیســت، ستایشــی توندوتیــژی بەناوی 
نەتــەوە، جەختکردنەوە لەســەر گرینگیی 
زیاتری یەکگرتووییی نیشــتمانی بەســەر 
فرەییدا، بەشــەیتانکردن و دێودرنجکردنی 
ئازادییــە  ســەرکوتی  کەمینــەکان، 
هەستی  گشــتگیرکردنی  تاکەکەسییەکان، 
قوربانیبوونی نەتەوەیی و، بەرهەمهێنانەوەی 
پیلانگێــڕی  تیۆرییەکانــی  بەردەوامــی 
هەندێــک نموونــەی تایبەتمەندییەکانــی 
ئەو فاشــیزمەیە کە لــە وڵاتانی ڕۆژهەڵاتی 
بەپێچەوانەی  بووەتــەوە.  بڵاو  نێوەڕاســتدا 
هاوتا ئەورووپییەکانی، فاشیزم لە ڕۆژهەڵاتی 
نێوەڕاست پێویســتی بە ئاوێتەبوون لەگەڵ 
گوتــاری توندئاژۆیانە)ڕادیــکاڵ( نییە. هەر 
بۆیەش لەم وتارەدا من وشــەی فاشیزم بۆ 
ئاماژەیەکی شــل و سست بۆ فاشیزمی نوێ 
بەکار ناهێنم؛ بەڵکوو زیاتر باســی فاشــیزم 
لە ڕەشــۆکیترین و گشــتگیرترین شیواز و 
فۆڕمی توندوتیژیی فیزیکیدا دەنووسم، هەر 
بەم شــێوەیە کە لە ئیتاڵیای مۆســیلینی و 

ئەڵمانیای هیتلەردا دەرکەوت.
ئەگــەر شــتێک هەبــێ لــە ڕەخنەی 
ئایدیۆلۆژی بۆ فێربوون ئەمەیە کە ئایدیۆلۆژی 
خــۆی وەک ئایدیۆلۆژی، بە واتایەکی دیکە 

خۆی وەکوو ڕێگایەکی تێگەیشتن لە جیهان، 
پێشان نادات. لەڕاســتیدا تا ئەو جێگایەی 
کــە پەیڕەوانی ئایدیۆلــۆژی نیگەرانن، ئەو 
هیچ کات خۆی پێشــان نادات. ئایدیۆلۆژی 
تەنیا ئــەو بابەتانە شــی دەکاتەوە کە پێی 
وایە ڕاســتەقینەن، واتە ئەو شــتەی ئێمە 
پێمان وایە ڕاستەقینە و حەقیقەتە. کاتێک 
کەســێک ڤێرژنی ئایدیۆلۆژیکی ڕاستەقینە 
و حەقیقــەت دەکڕێ و هەڵیدەبژێرێ، تەنیا 
کرداری فاشیســتی بۆی واتا و مانای هەیە. 
ئــەو ئایدیۆلۆژییە ئایینییــە زاڵانەی ئەمڕۆ 
کە بە یشــە ئاینییەکانیان وەفادارن لەسەر 
لاشــە مەعریفەناســییەکەیان ڕاوەستاون و 
ئاماژە بە ئەســتێرە درەوشــاوەکانی ڕوانگە 
ئەگەر سەیری  مێتافیزیکییەکانیان دەکەن. 
شوێنێک بکەی کە ئایدیۆلۆژییەکت پێشان 
دەدات، ئەوە بەم مانایەیە کە فێڵەکانی ئەم 

ئایدیۆلۆژییە کاریگەریی لەسەرت داناوە. 
نۆڕمەکە ئاســایی کراوە، تەنانەت ئەگەر 
خەســارهەڵگریش بێــت. ئــەوەی نــاوی 
لێنــراوە، پڕۆبلۆماتیــزە کــراوە و جەختی 
لەســەر کراوەتەوە نائاســایی و دەرەکییە. 
ئایدیۆلۆژیــی زاڵ دوودڵ نییە لە ناولێنانی 
هەموو شــتێکی دیکە و، بــە دڵنیایی‌یەوە 
ئایدیۆلۆژییەکــی وەها بە هیچ شــێوەیەک 
نایهــەوێ لەنێــو ئایدیۆلۆژییەکانی دیکەدا 
وەکــوو ئایدیۆلۆژییەک پۆلێنبەندی بکرێت، 
هۆکارەکەیشــی بۆ ئەمــە دەگەڕێتەوە کە 
بۆ  وەها  ئایدیۆلۆژییەکــی  مەشــروعییەتی 
لەســەرتربوونی مێتافیزیکــی دەگەڕێتەوە. 
یەک رێگا بۆ دیتنی ڕاستەقینە هەیە، بەڵام 
ڕێگاکانی شــیکردنەوەی ڕاســتەقینەیەکی 
وەها زۆرن، ئــەو چاوەڕوانییە لە ئێمە هەیە 
کە بــڕوا بکەین؛ بەم شــێوەیە ئایدیۆلۆژی 
و،  دەکات  بینــدراو  ڕاســتەقینە  تەنیــا 
بــەم شــێوەیەیش و بە جۆرێکــی لۆژیکی 
بڕیــاڕ و حوکمــە سیاســی و مۆڕالییەکان 
وەشــوێن ئایدیۆلۆژیا دەکــەون. بۆ نموونە، 

فاشیزم زیندوویە و تەندروستیشی باشە!*

ڕەگەزپەرەســتەکان لەبنەڕەتــدا ئاگاداریی 
ئەوە نین کە ڕەگەزپەرەستی ئایدیۆلۆژیایەکە 
– چ جــای ئەوەی کە ئاگاداریی ئەم بابەتە 
بــن کــە ڕەگەزپەرەســتی بیرۆکەیەکــی 
شــەلەلە بــۆ مەشــروعییەتدان و ڕەوایی 
بەخشــین بە بەرژەوەندییەکانــی گرووپی 
فەرمانڕەوا. لە ڕوانگەی ڕەگەزپەرەســتەکان 
دەنگــدان بە ڕەگەزپەرەســتی، باســکردنە 
لە حەقیقەت و ڕاســتەقینە. هەمان شــت 
سێکسیســتەکان  تێگەیشــتنی  دەربارەی 
لە سێکسیزم ڕاســتە. ڕێک لەبەر ئەوەیشە 
کــە ئەو ژمــارە زۆرەی ڕەگەزپەرەســت و 
سێکسیســتەکان بە ئاشــکرا دژی ڕاستیی 
لیبڕالی سیاسین. گلەیی‌یەکی باوی دیکەی 
بەشــێکی  کە  ئەوەیە  ڕەگەزپەرەســتەکان 
کردارەکانی  کەمینە،  ئەندامانی  دیاریکراوی 
ئەندامانی زۆرینە بە ڕەگەزپەرستانە دەزانن. 
سێکسیســتەکانیش بــە بەردەوامی گلەیی 
دەکەن کە فێمێنیســتەکان هەموو شتێک 
ڕەخنەگرانە  وڵامی  دەبینن.  سێکسیســتی 
و سێکسیستەکان  ڕەگەزپەرەســتەکان  کە 
بۆ گلەیی‌یەکی وەهــا وەریبگرنەوە ئەمەیە 
کە: »بەڵێ هەموو ئەم شــتانەی تۆ دەیانڵێی 
تێکــڕای  ڕەگەزپەرستانە/سێکسیســتانەیە! 
مێژووی پشت سیســتەمی بەیاخدانان کە 
بۆ تۆ گوازراوەتەوە لەلایەن ڕەگەزپەرســتی 
و سێکسیزمەوە ڕەنگڕێژ کراوە.«  بە هەمان 
شێوە، چەپەکانیش بەوە تاوانبار دەکرێن کە 
بە شــێوەیەکی نەزاندراو باسی »فاشیست« 
دەکەن. تاوانبارەکان ئاگادار نین کە فاشیزم 
بەڕاستی لە دەوروپشــتی ئێمەیە؛ تەنانەت 
بەچەپزانیش  خــۆ  کەســی  دەســتەیەک 
دەتوانــن لەنێو هێندێک فۆڕمی فاشــیزمدا 
جێگەیان ببێتەوە، کە زۆرتر لە چوارچێوەی 
هێندێک ڕێتۆریک و زمانبازیی وەرگیراو لە 
مارکســیزم و فێمێنیزمدا دەری دەبڕن. بۆ 
نموونەی کەسانێکی وەها دەتوانین ئاماژە بە 
هێندێک خۆ بەچەپزانی لایەنگری مســتەفا 

کەمــاڵ ئەتاتورک کە ستایشــی ئەتاتورک 
دەکەن یان هەندێ فێمێنیستی ئیسلامگەرا 

یان سۆسیالیستی نیشتمانی بکەین.
لــەم دوو دەیــەی کــە بەرەو شــەڕی 
فاشیســتە  دەڕۆیشــت،  جیهانی  دووهەمی 
ئەورووپییــەکان چەمکی فاشــیزمیان بەکار 
دەهێنا و، ئەم چەمکە پاشان ناوبانگی خۆی 
لەدەست دا و وردەوردە بوو بە چەمکێک کە 
لە ڕووی واتاوە نێوەرۆکێکی خراپی هەبوو و، 
هۆکارەکانی ئەم گۆڕانی ناوبانگەیش کۆمەڵێک 
هــۆکاری باش بوون. تەنانــەت لە لووتکەی 
فاشیستەکانی  زۆربەی  فاشیزمدا،  سەردەمی 
دەرەوەی ئەورووپا، لە هێندێک وڵاتی وەکوو 
ژاپۆن، هیچ کات بەم شێوەیە خۆیان پێناسە 
نەکرد. ئەگەرچی ئەمە پێشــی لەوە نەگرت 
فاشیست  تیۆریسیەنە سیاسییەکان چەمکی 
بۆ ڕژیمەکەی ژاپۆن لە دەیەی ١٩٣٠دا بەکار 
نەهێنن. لە ڕۆژهەڵاتی نێوەڕاست ئایدیۆلۆژییە 
زاڵــەکان فاشیســتین. ئــەم ئایدیۆلۆژییانە 
ڕەگەزپەرەســتانە،  ئایدیۆلۆژیی  کۆمەڵێــک 
پیووریتیانیستی،  توندڕەوانە،  ناســیۆنالیزمی 
شۆڤێنیستی، تۆتالیتاریستی، دژە تاکگەرایی، 
دژە لیبڕاڵی، دژە کۆمۆنیستی، دژە سێمانتی، 
توندوتیژانــە، فڕاوانخوازانــە، هەڵاواردنانــە، 
ناعەقڵانــی و، زۆربەی کات ئۆکالیپتیکین]١[. 
ئەم ئایدیۆلۆژییانە ستایشی شەڕ دەکەن، بۆ 
وەدەستهێنانی ڕای گشتی و جەماوەر پشت 
بە پۆپۆلیزم دەبەســتن، ئەفســانەی نەتەوە 
دەکەنــە مرۆڤ و ڕووحی وەبەر دێنن، ئەوی 
دیکە دەکەنە شــەیتان، ئەفســانە و عیرفان 
پەرە پێ دەدەن، ڕێبەرێک دەکەنە خودا، بە 
بەردەوامی وێنەی دوژمن‌‌گەلێکی پیلانگێڕانە 
بەرهەم دەهێنن و، بە مەبەستی دروستکردنی 
یەکگرتوویــی لەنێــوان هەمــوو ئەندامانی 
نێوخۆییــی گرووپ و بۆ لەنێوبردنی دوژمنی 
نێوخۆیــی و بەرگــری لەهەمبــەر دوژمنە 
دەرەکییەکان، خودێکی نیشــتمانی دەکەنە 
قوربانی. ڕاست لەبەر بڵاوبوونەوەی هێژمۆنیی 

فاشیزم لەنێو جەماوەر و دەستەبژێرەکان لە 
پڕۆبلۆماتیزە  فاشیزم  نێوەڕاستدا،  ڕۆژهەڵاتی 

ناکرێ و، ڕەخنەی لێ ناگیرێ.

بۆ ئەو کەســانەی گومانیان لەم باســانەی 
سەرەوە هەیە و پێیان وایە زێدەڕۆییان تێدایە، 
بە مەبەستی بەرجەستەکردنی ئەوەی کە تا 
چ ئاستێک فاشــیزم لەم ناوچەیەدا هەیە و 
بە بەهێزی ماوەتەوە، ئاماژە بە دوو ڕووداوی 
مێژوویی دەکەم. سەرەتا، هەروەک ستێفان 
ئیهرینگ]٢[ لە میانــەی توێژینەوەی چڕ و 
 )٢٠١٤( خۆیدا  مێژوونووســییەکەی  وردە 
پێشــانی داوە، فاشــیزمی ئەڵمانی ئیلهامی 
لە کەماڵیزم وەرگرتووە. فاشــیزمی تورکی 
هەوڵەکانی خۆی بۆ جینۆساید ماوەیەکی زۆر 
بەرلە بەهێزبوونی نازیسم لە ئەڵمانیا ئەنجام 
دا و، بەردەوامیی هێزی گوتاریی فاشیستی 
لــە پانتاییی سیاســەتی تورکیادا پێشــان 
دەدات کە فاشــیزمی تورکــی زۆر وەپێش 
نازیسم و ڕژیمە فاشیســتییەکانی دیکەی 
ئەورووپا کەوتووەتەوە. بەپێچەوانەی نازیسم، 
فاشــیزمی تورکی پشــتیوانیی بەردەوام و 
نەپساوەی دێموکراسییەکانی ڕۆژئاوای هەیە. 
ڕۆژئاوا دەیهەوێ کەمالیزم لە دژی بەستێنە 
ڕۆژهەڵاتییەکانــی ئیســامگەرایی، کە لە 
دژی ژینگەی لیبڕالی ئەورووپین، پێشــان 
بدات. لــەم ڕوانگەیەوە، ئــەوەی دەربارەی 
ئایدیۆلۆژییــەوە گرینگە، ئــەم بابەتەیە کە 
کەمالیزم لەلایەکەوە سێکولارە و، لەلایەکی 
دیکەیشــەوە لایەنگــری ڕۆژئاوایــە. هەوڵە 
بەردەوامەکانی تورکیا بۆ جێنۆسایدی خەڵکە 
غەیــرە تورکەکانی ئاناتۆلــی و، بەتایبەتی 
ئاشــورییەکان،  هاوکات  و  ئەرمەنییــەکان 
یۆنانییەکان و لەم دوایی‌یانەیشدا کوردەکان، 
هیچ کات لــە حیســابە دیپلۆماتیکەکانی 
وڵاتــە دیموکراتیکەکانی ڕۆژئــاوادا ئەژمار 
نەکراوە و بە نەزانراوی ماوەتەوە. لەکاتێکدا 

سەرهەڵدانی بەرەی نیشتمانیی فەڕەنسا]3[ و 
پارتی ئازادیی ئوتریش]4[ ترسێکی زۆری لە 
هەموو ئەورووپا دروســت کرد، بەڵام تورکیا 
هــەروا هاوپەیمانێکی بەهێــزی ئەورووپا و 
ویلایەتــە یەکگرتووەکانــی ئەمریکا مایەوە. 
دەمارگیریی دەرنەبڕاوی ڕۆژهەڵاتناسانە لەم 
دژبەیەکییەدا ئەوەیە کە مۆدێلی تورکیە بۆ 
کۆمەڵگا مسوڵمانەکان باشە. بە دڵنیایی‌یەوە 
ئاڵۆزیــی ڕۆژهەڵات لە ســەدەی ڕابردوودا 
تەنیا خزمەتی بە مەشروعییەت بەخشین و 

ئاساییکردنی فاشیزمی تورکیا کردووە. 
دووهەمین هۆکاری مێژوویی ئەمەیە کە 
فاشــیزمی ئەورووپی بە شێوەیەکی بەربڵاو 
لــە دەیەکانــی ١٩٣٠ و ١٩٤٠ لەلایــەن 
ناسیۆنالیســتە عەڕەبەکان و دەســتەبژێرە 
ئیســامگەراکانەوە وەرگیــراوە. لەمەیــش 
زیاتر، ڕووخانی فاشیزمی ئیتاڵی و نازیسمی 
ئەڵمانی هیچ کاریگەرییەکی لەسەر لاوازی 
و نەمانی فاشــیزمی ئیسلامگەرایی عەڕەبی 
نەبووە. هەروەک بۆ چاوەدێرانی گوتارە ئایینی 
و سیاســییە زاڵەکانی ئەم ناوچەیە ڕوون و 
و  ئیسلامگەراکان  هاوپەیمانیی  ئاشــکرایە، 
عەڕەب لەگەڵ نازیســم هێشتا لە جیهانی 
عەڕەبدا چاوپۆشی لێ دەکرێ، و لە دەیەی 
ەوە دژە سێمانتیســم بەشێوەیەکی بەرچاو 
بەرەو هەڵکشــان بووە. یەکێک لە باوکانی 
دامەزرێنەری ناســیۆنالیزمی عەڕەبی، ساتی 
ئەلحوسری]5[، کەڵک لە ئایدیۆلۆژیی تورکە 
گەنجــەکان بۆ دامەزراندنی ناســیۆنالیزمی 
عەڕەبــی و بەتایبەتیــش بۆ چاکســازیی 
فاشیســتییەکەی لە سیســتەمی پەروەردە 
و ڕاهێنان لە ســوریا و عێــراق وەردەگرێ. 
جەمــاڵ عەبدونناســر و دامەزرێنەرەکانی 
بەعس دوای ئەلحوســری، نــەوەی دواتری 
ناسیۆنالیســتی عەڕەبن. بەتایبەتی میسری 
دەبێتــە  عەبدونناســر  دەســەڵاتی  ژێــر 
پەناگەیەک بۆ دەســەڵاتداران و بەرپرســە 
زیندووەکانــی نازی. هــەروەک دێل بۆکا]6[ 

و گیڤۆنا]7[ باســی دەکەن، تەنانەت زۆربەی 
ئەو بەرپرس و دەسەڵاتدارانەی هاتنە میسر 
لە حکومەتدا پۆســت و پێگەی بەپرســتیژ 
و گرینگیــان درانــێ )١٩٧٠(. لە هەمووان 
بەرچاوتریــش، عەبدونناســر ئایدیۆلۆگ و 
بانگەشــەکەری حیزبی نــازی، ژۆهان ڤۆن 
لییرس]8[، دەکاتە ڕاوێژکاری خۆی، کە پێی 
وابوو عەبدونناســر ڕێبەرییەکەی لە هیتلەر 
 Del Boca and Giovana 1970,( باشتر بوو
401(. لە ستایشی فاشیزمی عەبدونناسردا، 

مۆریۆ باردێچی]9[ دەنووسێ،  
ناســر و هاوڕێکانــی ئەوەیان کەشــف 
کردووە کە هەموو گرێکوێرەکانی فاشــیزم 
دەبێ لە ئیسلامدا بدۆزییەوە، کە ڕابردووی 
ئەوان لە مانایەکی فراوانتر و گشــتگیرتردا، 
کەلتووری ئەوانــە ـ یانی نەک هەر لەگەڵ 
ئیلهامــی ئەوان بەڵکــوو هێندێک کات لە 
نزیکــەوە لەگــەڵ سرووشــت و غەریزەی 
ئەوان یەک دەگرێتەوە و هاوتایە ... گەرچی 
ئەمــە وەک ئەڵمانگەراییــی هیتلێــر بــێ 
هاوتایە، بەڵام شــەڕی خاچی ناســر وەکوو 
سۆسیالیزمی نیشتمانی، تایبەتە بە پیاوانی 
نەتەوەیەک. بەڵام هەڵکەوتە جوگرافییەکەی 
و کاتی سەرهەڵدانی، زۆرترین گرینگی پێ 
دەبەخشــی. لەنێوان هەموو گرێوگۆڵەکانی 
فاشــیزمدا، ئەمــە زۆرتریــن و قووڵتریــن 
کاریگەریی لەســەر مێــژووی ئەنجامەکانی 
Del Boca and Gio�  دادەنێت )وەرگیراو لە :

.)vana 1970, 401-2
و  عێــراق  لــە  ناســریزم  هاوتــای 
ســوریا بەعســیزمە. هــەردووک یەکێتیی 
سۆسیالیســتیی عەڕەبیــی عەبدونناســر و 
عەڕەبی  سۆسیالیســتیی  بەعســیی  پارتی 
بــە تونــدی لــە هــەردووک ڕەهەنــدی 
پڕوپاگەندەیی )قســەکانی گۆبێلز ]وەزیری 
دەســەڵاتی  ژێر  ئەڵمانــی  پڕوپاگەنــدەی 
هیتلــەر[ هێشــتا لەلایەن بەعســەکانەوە 
دەوترێتــەوە( و گوتاری دژە ســێمانتیکی 

پشت بە مۆدێلی سۆسیالیستیی نیشتمانیی 
ئەڵمانــی دەبەســتن و ڕێبەرەکەیــان بــە 
دیاریکراو  چارەنووســی  زیندووکــەرەوەی 
بۆ گەڕاندنەوەی شــکۆی نەتەوەکە دەزانن 
ڕەســەنایەتیی  داوای  بەدڵنیایی‌یــەوە،  و، 
نەتەوەیــی و »چارەســەریی کۆتایــی« بۆ 
هەموو ئەم کەســانە دەکەن کــە پێوەری 
ناسیۆنالیســتییان تێدا نییە. ڕاستییەکەی، 
کەمپی کاری زۆرەملێ و دەستبەسەرکردن، 
شوێنی جیابیرە سیاسییەکان، ئەو کەسانەی 
حیزبیان بەجێ هێشــتبوو، ڕکابەرەکان و، 
کەمینــەکان لە میســری عەبدونناســرەوە 
تا عێراقی ســەدام حوســەین بوو. ڕژێمی 
ســەدام حوســەین ئەندازیاری کەمپەکانی 
کاری زۆرەملێ و دەستبەسەرکردنی زۆری 
لە نازییەکان زیاتر کامڵ کرد، بەشێوەیەک 
کــە لە دەیەی یەکەمی دەســەڵاتی خۆیدا 
هەموو ئاســەوارێکی نزیکــەی ٢٥٠ هەزار 
کوردی ســڕییەوە. تا ئەمڕۆیــش تەنانەت 
کاری  کەمپانــەی  ئــەم  وێنــەی  یــەک 
زۆرەملــێ و دەستبەســەرکردن نەماوە و، 
پێشــووی دەســەڵاتی  هیچ ســەربازێکی 
بەعســیش هیچ زانیارییەکی لەسەر میتۆدە 
بەکارهاتووەکانــی کوشــتاری ئــەم هەموو 

خەڵکە ئاشکرا نەکردووە.
ناوبانگــی  پاشەکشــەی  لەگــەڵ 
ساڵانی  کۆتایی‌یەکانی  لە  کۆمۆنیســتەکان 
١٩٧٠ و ســەرەتاکانی ســاڵانی ١٩٨٠دا، 
تەنیا هاوتای ناوبانگی ناســریزم و بەعسیزم 
وەکــوو  ئیسلامیســتەکانی  بزووتنــەوە  و 
ئیخوانولموســلیمین لــە وڵاتانــی زۆرینە 
عەڕەبی ســوننە و ئیســامگەرایی شــیعە 
ئیخوانولموســلیمین هەمیشــە  لە عێراقە. 
بزووتنەوەیەکی فاشیســتی بووە. بۆ نموونە 
پێکهاتە سیاســییەکەی،  ســەرەوەی  لــە 
موڕشــید )Murshid( هەیــە، کــە دەبێتە 
ڕێبــەر. ئەمەیــش لە دژی ســێمانتیکی و 
ڕەتکردنــەوەی بــێ ئەملاوئــەولای مافی 

کەمینەکاندا لەگەڵ ناســریزم و بەعســیزم 
هاوبەشــە؛ گەرچــی ئیخوانولموســلیمین، 
وەکــوو هەموو بزووتنەوە ئیســامگەراکانی 
دیکە، لەبەر ئەوەی پەیڕەوی لە شــەریعەت 
دەکات، لە سەرکوتی مافە تاکەکەسییەکاندا 
سنووردارترە. ئیســامگەرایی شیعەیش لە 
عێراق و ئێرانەوە بگرە تا لوبنان لە ڕەهەندی 
فاشیســتییەکاندا هیچ جیاوازییەکی  بنەما 

لەگەڵ ئیسلامگەرایی سوننە نییە.

 .٣
لــە فاشــیزمی ڕۆژهەڵاتــی نێوەڕاســتدا 
هەمیشــە ڕێبەرێک هەیە کــە وەک خودا 
یان بوونەوەرێکی ئاسمانی مامەڵەی لەگەڵ 
دەکــرێ. بێڕێزی بەم ڕێبــەرە بە تاوانێکی 
گــەورەی وەکوو کوفر دادەنــدرێ، چونکە 
ئەم ڕێبــەرە هێمای هەموو ئەم شــتانەیە 
کــە نەتەوەکە هەیەتی. ئــەم ڕێبەرە پیاوە، 
مامۆســتایە، باوکــە، ڕێبەرە، فەیلەســووفە 
و، بەدڵنیایی‌یەوە، قارەمانیشــە. ئەم ڕێبەرە 
لــە ڕێگــەی پەیکــەر و وێنەکانــی کە لە 
هەموو شــوێنە کۆمەڵایەتییەکان داندراوە، 
ســەیری هەموو تاکــەکان دەکات. بەهۆی 
ئــەم ڕێبەرەوەیــە کە نەتەوەکــە ئازادی و 
ئاوەدانــی هەیــە- نەوەک بەهۆی کەســە 
پەراوێزخــراوەکان کــە ژێرخــان، مەزرا و 
وڵاتیــان بونیاد ناوە و شــەقامەکان خاوێن 
دەکەنەوە. هەر لە ســاتی لەدایکبوونییەوە 
ئەرکێکــی پیــرۆزی وەک چارەنووس پێ 
ئەســپێردراوە، بۆ ئــەوەی نەتەوەکە ئازاد و 
بەهێز بکات. ئەو لە ســەرەوەی هەر جۆرە 

هەڵە و کارێکی خراپە. 
ئــەم ڕێبەڕە فاشیســتە هێمــای هێزە 
و، هەســتی وێکچوونــی لەگــەڵ کەســە 
لــە  و  هەیــە  ســادۆمازووخیزمە]10[کان 
وێکچوون  دەبێ.  دردۆنگ  پەراوێزخراوەکان 
لەگەڵ دەســەڵاتدارەکان بۆ خۆجیاکردنەوە 
لە کەسایەتیی تێکشــکاو، بەرهەمی ئازاری 

دوورودرێــژ و چەوســانەوە و ســەرکوتی 
درێژخایەنــە. لــە کۆمەڵگا فاشیســتەکان، 
مومارەســەی دەسەڵات بۆ هەموو دامەزراوە 
قوتابخانــە  لەوانیــش  کۆمەڵایەتییــەکان، 
و خێــزان، خاڵێکی بنەڕەتییە. چەوســاوە 
و بێ‌دەرەتانــەکان، جەمــاوەری تاکــەکان 
دەســەڵات بە ڕزگاریی سیحراوی بۆ هەموو 
شــتێک دەزانن، بەڵام لە سەرووی هەموو 
شتێکەوە دەســەڵات ڕەتکردنەوەی هەستی 
بێ‌بایەخبوونیانــە. بزووتنەوەی فاشیســتی 
ئەزموونێکی ئایینیی سەرخۆشی و مانایەکی 
ئامانجدارێتــی پێشــکەش بــە جەماوەری 
تاکــەکان دەکات. ئەوەی ئەم ســەرچاوەی 
دەسەڵاتە ســرنجڕاکێش و دڵڕفێن دەکات، 
بریتییــە لــەوەی کــە بنەما کوتــراوەکان 
لەلایەن ڕێبەرایەتییەوە یەکجار زۆر سادەن 
و هێندێــک توخم و ڕەگــەزی وەهمییان 
تێدایە. هەندێــک بیرۆکەی وەکوو »ڕووحی 
نەتەوە« یان »گەورەیی و شــکۆی نەتەوە«، 
هــەروەک موســیلینی و هیتلەر بەباشــی 
ئاگادار بوون، هیچ مانایەک ناگەیێنن جگە 
لەوەی کە ئامانجیان ئەوەیە کە خانە مرۆییە 
ناعەقڵانییەکان بجووڵێنــن و بیانورووژێنن. 
بەم شــێوەیە، چاوەڕوانــی بزووتنەوەیەکی 
توندوتیژانە بۆ هێرشکردنە سەر بچووکترین 
ورووژاندنن، و ئەمەیش بەگشــتی لە لایەن 
ڕێبەرایەتــی و مەکینــەی پڕوپاگەنــدەی 

فاشیستییەوە دابین دەکرێ.
لە کاتی قەیرانەکاندا، کە لەماوەی ١٠٠ 
ساڵی ڕابردوودا لە ڕۆژهەڵاتی نێوەڕاستدا کەم 
و زۆر درێژەی هەبووە، تێگەیشتنی جەماوەر 
لە ســەقامگیری بە توندی بۆ سەر بیرۆکەی 
ڕێبەری بەهێز گرێ دراوە، ســەرۆکێک کە 
دەتوانێ هەمــووان لە خێزاندا ســزا بدات. 
ڕێبەری فاشیســت ڕۆڵی باوکــی خێزانەکە 
دەگێڕێ و دەتوانێ هێزی جێبەجێکار بەکار 
بهێنێ، بەڵام تەنیا لەبــەر هەموو ئەندامانی 
خێزان ئەم کارە دەکات، بۆ ئەوەی یەکێتی و 

سەقامگیری بنیات بنێت. ڕێک وەکوو خودا، 
ڕێبەر هەم بێ‌بەزەیی‌یە و، هەم بەخشەندەیە. 
کاتێک کە زۆر بە توندی مامەڵە دەکات، تەنیا 
هۆکارەکەشی بۆ ئەوە دەگەڕێتەوە کە ناوبراو 
باشــترین بەرژەوەندیی هەمــووان دەزانێ. 
ڕێبەر پێویســتی بە شــیکردنەوەی هەموو 
شتێک نییە، چونکە ئاگامەندی و زاناییی ئەو 
تێگەیشــتنی خەڵکەکەیەتی؛  لە سەرەوەی 
بڕیارەکانی ڕێبەر بە شــێوەیەکی سرووشتی 

جێگەی متمانەن. 
فکریی  هەژاریــی  لەبەرچاوگرتنی  بــە 
ڕێکخســتنە  ئــەم  فاشیســت،  ڕێبــەری 
بەباشــی کار دەکات. هێزی ڕێبەر پشت بە 
دەســتکاریی هێزی جەســتەیی و فیزیکی 
دەبەســتێ و، کاتێک کــە رێبەر دەدوێ بە 
ئاسانی قســەکانی بۆ جەماوەر دەکوترێنەوە 
و پشــتیان پێ دەبەســترێ. بە تێپەڕبوونی 
کات و دروســتبوونی بازنەیەکی ناشیرینی 
ناوخۆیــی، ڕێبــەر دەگاتە ئەم بــاوەڕە کە 
ئــەو جۆرێــک بوونی ئاســمانی و خودایی 
هەیــە و، ئەمەیــش زۆر بەخێرایــی ئــەم 
متمانەبەخۆبوونــەی دەداتــێ کە دەربارەی 
هەموو شــتێک بدوێ و قســە بکات. تاکی 
جەمــاوەر ئەمە بــە خاکەڕایــی بێ‌وێنەی 
ڕێبەر دەزانێ، تا جێگایەک کە پێی خۆشــە 
کەس  هەموو  نیگەرانییەکانــی  ڕووبەرووی 
خوووخدەیەی  ئــەم  ئەگەرچی،  ببێتــەوە. 
قسەکردن دەربارەی هەموو شتێک لەڕاستیدا 
تۆتالیتاریســمە. فاشــیزم، وەکــوو گیڤانی 
جێنتیل]11[ باســی دەکات، » تێگەیشــتن 
و وێناکردنێکــی هەمەکیــی ژیانە.« )1995, 
54(. ڕێبەر، وەکوو وێنــا و نوێنەری زانایی 
ئاســمانی و خودایی، دەبێتە بەرپرســیاری 
هەمــوو بوارەکانــی ژیانــی کۆمەڵایەتی و 
زانســتەکان. ئــەو دەتوانێ لەســەر هەموو 
شتێک لە پاکژیی تاکەکەسی و خوویەکانی 
خواردنــەوە بگــرە هەتــا هەڵبژاردنەکانی 
جلوبــەرگ، گەورەکردنی منداڵ، پەروەردە، 

ئەخڵاق، و پزیشــکی بڕیاڕ بدات. بۆ نموونە 
ســەدام حســێن، هیچ گومانی لەم بارەوە 
نەبــوو کە دەیکوت ژنــان دەبێ ڕۆژێ دوو 
جار خۆیان بشــۆن. لە هەمان قسەکردندا، 
هەندێکــی باســی ئیمپڕیالیــزم، دوژمن و 
نەیارەکانی نەتەوە، و شکۆی داهاتووی کرد 
کە شــۆڕش بۆ نەتەوەکەی بە دیاری دێنێ. 
هەموو ئەم شــتانەی کە ئەو باسی لێ کرد 
لە لایەن میدیاکانــەوە وەکوو دەقی پیرۆزە 
ڕاپۆرتی لەسەر دروست کرا و بڵاو کرایەوە. 
لە ڕەفتارێکــی هاوشــێوەدا، خومەینی لە 
کتێبی کەسکی بچووکەکەیدا، کە کۆمەڵەی 
فتواکانی لەخۆ دەگرێ و بەوردی لە لایەن 
ملیۆنان موســوڵمانی پابەندەوە پەیڕەوی لێ 
دەکرێ، بــە پێداگرییەوە هەندێک ڕێنمایی 
دەربــارەی چۆنیەتیــی دانانی پیســایی و 
 پاشــان خۆشووشتنەوە پێشــکەش دەکات

.)Khomeini 1985, §21(

.4
لەژێر دەســەڵاتی فاشــیزمدا، ئەوی تر وەک 
بەربەســتێک دەبیندرێ کــە دەبێ پووچەڵ 
بکرێتــەوە، تەنانــەت ئەگەر ئەمــە بەمانای 
لەنێوبردنی فیزیکیــش بێت. زمان، کەلتوور، 
ئایدیۆلــۆژی و بەهاکانی زۆرینەی فاشــیزم، 
لانیکــەم لــە چوارچێوەی ئەو ســنوورانەی 
کە ناسیۆنالیســتە فاشیســتەکان بانگەشەی 
دیاردەگەلێکی  وەک  دەکــەن،  خاوەندارێتی 
سرووشتی و گشتی دەبیندرێن. لەبەرانبەردا، 
زمان، کەلتوور، و شوناسی ئەوی تری کەمینە 
عەشــیرەیی،  تایفەیی،  دیاردەگەلێکی  وەک 
نالۆژیکــی،  سەیروســەمەرە،  دواکەوتــوو، 
سەرەتایی، و هتد دەبیندرێ. هەربۆیە کاتێک 
زۆرینەی فاشیســت زمان و بەهاکانی خۆی 
بەسەر کەمینەکاندا دەســەپێنێ، بانگەشەی 
ئــەوە دەکات کــە ئەم کارە لەبــەر قازانج و 
بەرژەوەندیــی خــودی کەمینەکــە دەکات. 
بەداخەوە، ئەم شیوازە بیرکردنەوەیە چۆنیەتیی 

ڕەفتــار لەگەڵ هەموو کەمینەکان لە تەواوی 
ڕۆژهەڵاتی نێوەڕاست پێشان دەدات.

هەمیشــە ئەم چاوەڕوانییــە لە کەمینە 
هەیە کە بێ‌مەرج سەرکوتەکە قەبوڵ بکات، 
بۆ ئەوەی وا پێشــان نەدەن کە بەشێکن لە 
پیلانی لەباربردنی شــکۆی نەتــەوە، یان بۆ 
ئەوەی بیســەلمێنن کە ئەوان مافی ژیانیان 
هەیە. تەنیا ئەرکی کەمینە لە ژیانیدا بریتییە 
لــەوەی کە بێ‌وچان هــەوڵ بدات متمانەی 
زۆرینە وەدەســت بێنێت. ئەمە لە کاتێکدایە 
کە نامومکینە زۆرینەی فاشســت  متمانە بە 
کەمینە بکات، گەر زۆرینە هیچ هۆکارێکیشی 
نەبێ، بیانوویەکی بچووکــی وەکوو کارێکی 
»خراپــی« ئەندامێکی کەمینــە وەک خوو و 
تایبەتمەندی و کردارێکــی هەموو گرووپی 
کەمینە پێشــان دەدرێتەوە و بەسەر هەموو 
کەمینەدا دەگشتێندرێت، چونکە لە ڕوانگەی 
کۆمەڵناسییەوە ناکرێ و ئیمکانی نییە هەموو 
ئەندامانی گرووپێکــی کەمینە وەک یەک و 
»بێ‌زیــان« بجووڵێنــەوە، ئیمکانی متمانەی 

زۆرینەش بە کەمینە هیچ کات نییە.
پەیوەندیی زۆرینە ـ کەمینە زۆر وەکوو 
پەیوەندیــی مێرد ـ ژن لە باوکســالارترین 
خێزاندا دەچێت. لە فاشــیزمی ڕۆژهەڵاتی 
زۆربەی  فاشیستەکان  ڕێبەرە  نێوەڕاســتدا، 
کات هەوڵ دەدەن هەســت و ســۆزەکانی 
خێــزان بورووژێنن بۆ ئەوەی دڵخۆشــیی 
کەمینە بدەنەوە. دیســان خێزان دەبێتەوە 
شوێنی سەرکوت لە کۆمەڵگا باوکسالارەکاندا. 
تەنانەت ئەگەر دەوڵەتی فاشیســتی وەکوو 
ســنووری پەرەپێدراوی دینامیزمی خێزانی 
فاشیستی ســەیر بکەین، مانای ئەم بابەتە 
زیاتــر دەردەکــەوێ. وەک نموونەیەکــی 
تایبەت لەم بارەوە دەتوانین ئاماژە بە عێراق 
بکەین، کە تێیدا ئەو دەستەبژێرە عەڕەبانەی 
ســەربەخۆییی  داواکاریــی  وڵامــی  کــە 
باشــووری کوردستانیان داوە، بە بەردەوامی 
کوردســتانیان بە ژنێک بەراورد دەکرد کە 

داوای جیابوونەوە لــە مێردەکەی )عێراقی 
عەڕەبی( دەکات. ئەم بەراورد و شــوبهاندنە 
هیچ کات بەشێوەی پێچەوانە دەرنەبڕدراوە و 
ئەمەیش پیشانی دەدات کە کورد لە هەموو 
ئەم ماوەیەدا چۆن لەلایــەن عەڕەبەکانەوە 
سەیر کراون. هەروەک چۆن لە کۆمەڵگایەکی 
باوکســالاردا ژن دەچەوسێندرێتەوە و ئازار 
دەدرێ و دەستدرێژی دەکرێتە سەر، بەڵام 
هاوکات لەم بارودۆخەیشدا چاوەڕوانیی ئەوە 
دەکرێ کە بە هەموو شێوەیەک دەسەڵاتی 
مێردەکەی قەبوڵ بکات، کورد و کەمینەکانی 
دیکەیش لە ڕۆژهەڵاتی نێوەڕاست دەبێ بێ 
هیچ گلەیی و گازندەیەک ســتەمی ڕژێمە 

فاشیستییەکان قەبوڵ بکەن.
*. https://demokratikmodernite.org/fascism-is-
alive-and-well/

